
⦿ Биік таулы аймақтың топырағы
    Биік таулы аймақтың топырағы республиканың 

оңтүстік-шығысын алып жатыр. Аумағы 37 млн. га, 
республика жерінің 14%-ын құрайды.

    Қазақстанда топырағы мен климаты жағынан 
ерекшеленетін 4 биіктік белдеу бар:Тау 
етегіндегі шөлді-далалы белдеу теңіз деңгейінен 450 
– 750 м (кейбір аймақтарда 300 – 1000 м) биіктікте 
орналасқан. Тянь-Шань тау етектерінде негізінен сұр, 
Батыс Тянь-Шань тау етегінде сұр-қоңыр, Солтүстік 
Тянь-Шань мен Алтай таулары етектерінде ашық 
қара-қоңыр топырақ таралған. Бұл жерлерде суармалы 
жəне тəлімі егіншілік жəне мал шаруашылығы 
дамыған.



Аласа таулы дала белдеуі – əр түрлі таулы аймақта 600 – 
2200 м биіктікте орналасқан алқап. Алтай мен Солтүстік 
Тянь-Шаньда таудың күңгірт қара-қоңыр жəне қара топырағы 
таралған. Ал Батыс Тянь-Шаньда (Оңтүстік Қазақстанда) сұр 
қоңыр жəне таудың қоңыр топырағы басым. Қарашірік 
мөлшері 10 – 15%-дай. Жайылымы – шүйгін, ағашы қалың 
алқап, мал шаруашылығы жақсы дамыған.



⦿ Орташа таулы орманды-далалы жəне 
шалғынды-орманды белдеулері əр 
түрлі таулы аймақтарды 1000 – 2500 м-ге 
дейінгі деңгейді қамтиды. Негізінен таудың 
шайылған, сілтісіз қара топырақтары мен 
орманның сұр топырақтары жəне таулы-
шалғынды топырақ тараған. Батыс Тянь-
Шаньда таудың қоңыр, Алтайда күлгін 
топырақтар түзілген. Жайылымы – шүйгін, 
орман шарушылығы жақсы дамыған.



⦿ Биік таулы альпілік, субальпілік 
шалғынды жəне қарлы-мұзды 
белдеулері 

⦿ Батыс Тянь-Шань мен Алтай аралығындағы 
биік таулы аумақтардың 1800 – 3800 м кейде 
одан да биік деңгейлерді алып жатыр. 
Топырағы альпілік, субальпілік, шалғынды-
шымды. Көпшілік жері топырақсыз тасты 
шыңдар мен мəңгі мұз, қар басқан 
шыңдардың үлесіне тиеді. Шалғынды жерлері 
– жазғы жайлау ретінде пайдаланылады.



⦿ Қазіргі Қазақстанның өсімдік жамылғысы
Қайыңдыдағы шыршалар.
Қазіргі Қазақстанның өсімдік жамылғысы 6000-дай 
өсімдік түрлерінен тұрады. Басқа көрші елдермен 
(Ресей, Орта Азия, Кавказ) салыстырғанда бұл онша 
көп емес. Оған Қазақстан жерінде шөлді, шөлейтті 
аймақтардың көптігі, топырақ пен климат əсер етеді. 
Екіншіден, Қазақстанның едəуір бөлігі геологиялық 
тарихы жағынан жас. Каспий маңы ойпаты мен Тұран 
ойпаты теңіз астынан неоген дəуірінде ғана 
босаған. Үстірт пен Бетпакдаланың босауы одан сəл 
ғана ертерек. Сол себептен бұл өлкелердің өсімдік 
жамылғысы əлі толық қалыптасып үлгірмеген.



Тянь-Шаньның, Алтайдың, Жетісу Алатауының тау 
беткейлерінде қылқан жапырақты ормандар таралған. 
Оларда шыршалардан, май қарағай, бал қарағай, самырсын 
түрлері өседі. Биік таулы белдеу шымды-шалғынды, бұталы 
шалғынды болып келеді. Тау алды мен аласа таулы 
белдеулерде дала зонасына тəн өсімдіктер өседі



⦿ Өсімдігі жағынан бай өлке Қазақстанның таулы аймақтары 
болып саналады. Əсіресе, Батыс Тянь-Шаньда Орта Азия 
мен Жерорта теңізінің бай флорасы сақталған. Онда 
палеоген дəуірінен қалған грек жаңгағы, платан, бадам, 
түркістан үйеңкісі, алмұрт жəне т.б. түрлері 
кездеседі. Сырдария- Қаратау флорасы бұдан да бай. 
Онда 1000-нан асатын өсімдік түрі, оның 150 түрі тек осы 
ауданға ғана тəн, басқа жерде ұшыраспайтын өсімдіктер. 
Алтайдың таулы даласында итмұрын, долана, 
бөріжидек бұталары мол. Жетісу Алатауы мен Тянь-Шань тау 
жүйесінің тау алды жазықтары шөлге ұқсайды. Оларда 
эфемерлер мен эфемер тəріздес өсімдіктер (қияқөлең, 
қоңырбас, көкнəр, қызғалдақ жəне т.б.) кең тараған. Аласа 
таулы белдеулер теректі, қайыңды, жабайы ағашты, алма, 
өрікті, доланалы ормандардан тұрады.

Таулы аймақ өсімдіктері



НАЗАРЛАРЫҢЫЗҒА РАХМЕТ!


